
An ni nach cluinn mi an diugh cha'nlaiihris mi maireach." 

VOL. II. SIDNI, C. B., DI-SATHAIBNE, A M MART 24, 1894. Na 35. 

A N S A I G H D E A R 'S NA CAIRTEAN. 

Bha aig am araid saighdear d' am b' 
ainm Richard Lee fa chomhair breith­
eamh airson eluith chairtean re seir­
bheis na Sabaid. Tha e coltach gu 
robh 'n sergant a thoirt commanda do 
na saighdearan aig an eaglais, agus 
muair a leugh a ministeir an urnuigh, 
thug e mach a cheann-teagaisg A 
mhuinntir aig a robh Biobuill thug 
iad a mach iad, ach cha rebh aig an t-
saighdear so aon chuid Biobuill- no 
leabhar-urnuigh, ach a toirt a mach 
paca chartean, sgaoil e ma choinneamh 
iad. Shealladh e air aon te, agus an 
deigh sin air te eile. Chunnaic a,risergant 
na cuideachd e, agus thubhairt e ris 
"A Richard, cuir uat na cairtean, cha 
n aite so dhiubh." "Coitfu Î -at sin," 
arsa Richard. Nuair bha 'n t-seirbheis 
seachad thugadh an saighdear air 
benlthaobh a Phrothaist. "Well," 
arsa am Prothaist, "Carson a thug 
sibh an saighdear an so1?" "Air son 
cluich chairtean 'san eaglais." "Gle 
mhath a shaighdear, ciod e a th'agad 
ri radh air do shon feinf' "Gu le6r, 
tha dochas agam," arsa 'n saighdear. 
"Gle mhath, mur eil, peanasaichidh mi 
thu ni 's mo na pheanasaicheadh duine 
riamh." "Bha mi," arsa 'n saighdear, 
"bho chionn sea seachduinean air an 
fhalbh. Cha 'n eil aon chuid Biobuill 
na leabhar-urnuigh agam. Cha 'n eil 
ni sam bith agam ach paca de chair­
tean, agus toilichidh mi do mh6rachd 
mu fhior-ghloine m' inntinn." Agus 
a sgaoileadh nan cairtean air beulth-
aobh a Phrothaist, th6isich e leis an 
ace: Nuair a chi mi an ace cuimh-
nichidh e dhomh nach eil ann ach aon 
Dia. Nuair a chi mi an deuce cuimh­
nichidh1 e dhomh an t-Athair 'sa 
Mhac. Nuair a chi mi an tray, cuiinh-
nichidh e dhomh an t-Athair, a Mhac, 
agus an Spiorad Naomha. Nuair a 
chi mi na ceithir spotan cuimhnichidh 
e dhomh na ceithir soisgeulaichean, 
Mata, Marc, Lucas agus E6in. Nuair 
a chi mi ch6ifir cuimhnichidh e dhomh 

na c6ig oighean glic a dheasaich an 
lochrain—bha deich ann, ach bha 
c6igear dhuibh glic agus coigear am­
aideach. Nuair a chi mi 'n t-seath 
cuimhnichidh e dhomh gu'r ann a sea 
laithean a rinn Dia neamh agus 
talamh. Nuair a chi mi 'n t-seachd 
cuimhnichidh e dhomh gu'r ann uir an 
t-seachdamh la ghabh e fois o obair 
mh6r a chruthachaidh. Nuair a chi 
mi an ochdamh cuimhnichidh e dhomh 
an ochdnar a bha air an tearnadh 
nuair a sgnos Dia an saoghal. Nuair 
a chi mi an naodhamh cuimhnidh e 
dhomh na naoidh lobhair a bh' air an 
glanadh le Criosd, bha naoidh as an 
deich nach do phill a thoirt molaidh. 
'Nuair a chi mi na deich cuimhnich-

• 

idh e dhomh na deich archeantan a 
sinn Dia nuas do Mhaois air da ciar 
cloiche. Nuair a chi mi an Righ 
cuimhnichidh e dhomh Righ nan 
neamh. Nuair a chi mi a Bhan-righ 
cuimhnichidh e dhomh Ban-righ 
Sheba a thainig achomhaid Shollamh." 
"Well," arsa am Prothaist, "thug thu 
deadh mhienachadh asda uile ach a 
aon." "Co an teP "An trudar," 
arsa'm Prothaist. "Bheir mi tuineach­
adh as a sin cuideachd mur a bi fearg 
ort." "Cha bhi," arsa am Prothaist, 
"mur abair thu gu'r a mi-fein an 
trudar." "Well," arsa 'n saighdear, 
"se a maor a thug an so mi, trudar 
as mo's aithne dhomh." "Cha 'n eil 
fhios agam," arsa am Prothaist, "am 
e trudar's m6, ach tha fios agam gur e 
amadan's m6." 

"Nuair a chunntas mi na spotan 
ann am paca chairtean gheibh mi tri 
cheud, tri fichead sa coig, 'n aon uiread 
'sa tha de laithean ann am bliadhna. 
Nuair a chunntas mi 'n jaireamh chair­
tean a tha 'sa phaca, gheibh mi gu 
bheil da fhichead sa dha dheug ann, 
an aireamh sheachduinnean a tha sa 
bhliadhna, agus gheibh mi ceithir 
sebrsachan, an aireamh sheachduinn­
ean ann am mios. Tha mi 'faotuinn 
da chairt dheug dhealbhan ann am 

paca, a foilseachadh an aireamh 
mhiosan sa bhliadhna, agus aig cunn­
tas nan car, gheibh mi tri deug, an 
aireamh sheachduinnean sa raidh. 
Mar sin chi thu, a Mhaighstir,, gu'n 
dean paca chairtean an gnothach air­
son Biobuill, miosachain, agus leabhar-
urnuigh." 

T. a 
Di-ciaduin air an t-seachdain s'a 

chaidh chaochail bantrach Amhlaidh 
'Ic Amhlaidh aig Man-O'-War Point, 
Boulardaei. Bha i ceud bliadhna s'a 
seachd a dh' aois. Chaidh a h-adh-
lacadh Di-haoine. 

• » • » 

Tha dithis dhaoine 'sa phriosan ann 
a Halifax air son tigh a chur na 
theine air son an t-airgiod-urrais 
fhaotainn. Cha d'fhuair iad an t-
airgiod ach tha e ro choltach gn faigh 
iad an tigh-oibreach 'na aite. 

Bha la Fhoill Padruig air a chumail 
le moran greadhnachais ann an cuid 
de bhailtean Chanada, agus cha mhor 
gu robh baile idir naoh d'rinn a bheag 
no mhor air son ainm Phadruig a 
chumail air chuimhne, an Gaidheal 
diadhaidh a rinn na h-uiread air son 
Eirinn. 

Rugadh air aireamh fhiadh ann an 
New Brunswick o chionn ghoirid agus 
chaidh an toirt do choilltich Nobha 
Scotia, far an robh iad aon uair gu 
math pailt, ach far nach eil gin dhe'n 
se6rsa 'n diugh. Tha'n Carriboo ri 
fhaotainn an Ceap Breatunn fhathast, 
ach feumair an dion na's fhearr na 
thatar a deanamh neo cha'n fhad a 
bhitheas. 

Is mac Albannaich Mr. Glads-
tone, agus am fear a tha air dol a 
stigh na aite is Albannach e mar an 
ceudna. Tha cuid de na Sasunnaich a 
dranndan mu dheadhainn sin, ach 
cha'n eil e ro fhurasda dhaibh a chuis 
a leasachadh, oir is sar Albannach 
Mr._Balfour, ceannard na pairtidh eile, 
agus mar sin ged chuireadh iad pair­
tidh Gladstone a dreuchd cha b' ann 
dad na b' fhearr dheth a bhitheadh iad. 
Cha bhiodh iad ach a leum as an 
teine do'n ghriosaich 

MAIRNBALAOHD, 
Agus Rud no Dha Eile. 

LE IAIN. 

(Atr a leantainn.) 

A R a dh' fhaodar a thuigsinn 
o na dh' ainmich mi mar 
tha, tha na comharraidhean 

a thug mi seachad mu 'n t-side ann an 
co-cheangal ri amannan agus aimsirean 
na bliadhna, agus tha earrann mh6r 
de *n bhliadhna mu nach toir iad e61as 
sam bith dhuinn a thaobh na side. A 
nis [innsidh mi na th' air chuimhne 
agam de na comharraidhean eile leis 
am faodar aithneachadh c'uin a tha 'n 
t-side gu atharrachadh, agus ciod an 
t-atharrachadh a bhios ann. 

Bha e air a lan-chreidsinn aon uair gu 
'm biodh a h-uile Diciaduin soilleir, 
grianach, ann an tomhas beag no m6r, 
eadhon ann an dudlachd a' gheamh­
raidh. So mar a tha 'n sean fhacal 'g 
a chur, 
"Cha robh Diciaduin riamh gun a' ghrian; 
Cha robh geamhradh ciar gun smal, 
Cha robh Nollaig Mhdr gun fhedil; 
'S cha robh bean d' a de6in gun fhear." 

A chionn gu'm b' ann air Diciaduin 
a chruthaicheadh a' ghrian tha e fior 
nach robh Diciaduin riamh gun 
a' ghrian. Bha muinntir a' creid-

gu nochdadh a' ghrian a 
h-aghaidh co dhiu air an latha 
dhe 'n t-seachduin air an do chruth­
aicheadh i. B' aithne dhomh iomadh 
neach a bha 'g radh gu 'n do ghabh 
iad beachd air gu robh a' ghrian ri 
'faicinn a' bheag no mh6r a dh' uine a 
h-uile Diciaduin o bu chuimhne 
leotha. 

Mar an ceudna bha e air a lan 
chreidsinn gu'm biodh an t-uisge m6r 
ann fad an latha Dihaoine nam b' e 's 
gu 'm biodh an t-uisge ann gle mhoch 
?s a' mhaduinn. So mar a theirteadh, 
"Ma gheibh an Aoine na beul e aon 
uair cha dean i tu radh fad an latha." 
Nam biodh Dihaoine fluich bhithteadh 
cinnteach gu 'm biodh Did6naich 
fliuch. "Bidh an D6nach a reir na 
h-Aoine." 

Bha na seann daoine a' gabhail 
beachd s6nraichte air gach atharrach­
adh a dheanadh a' ghaoth, agus feum­
aidh neach sam bith a ghabhas beachd 
air, aideachadh gu bheil gach atharr­
achadh a thig air a' ghaoith 
na chomharradh anabarrach math air 
atharrachadh na side, Ma theld a' 
ghaoth tuaitheal, 's, e sin, an aghaidh na 
greine, faodaidh gach neach a bhith 

cinnteach gu 'm bi an tside gu h-
olc gus an till i air a h-ais 
a dh' ionnsuidh na h-aird o 'n d' fhalbh. 
Faodaidh latha no dha de dheadh 
shide tighinn eadhon an deigh do'n 
ghaoith car cearr a chur dhith, ach 
cha tig side chunnabhallach gus an 
till a' ghaoth do 'n taobh o 'n d' 
thainig i. 

Ma bhios a' ghaoth a' sior atharrach­
adh, tha e 'na fhior dhroch coltas air 
an t.side. An uair a bhiodh a' ghaoth 
ag atharrachadh mar so theireadh iad 
o shean, "Tha 'ghaoth ag iarraidh nam 

Ma bhios an t-side cho chun's nach 

urrainnear a dheanamh a mach c6 an 
taobh o ' m bheil a' ghaoth, faodar a 
bhith cinnteach gur ann o 'n deas a 
sheideas i, "An uair a bhios a' ghaoth 
air chall, iarr o 'n deas i." Tha 'n 
comharradh so a cheart cho cinnteach 
ris na comharraidhean eile a dh' ain­
mich mi mu 'n ghaoith. An uair a 
tha' ghaoth mar so a' grad thuiteam, 
agus an sin a' seideadh o 'n deas, 
faodar a bhith cinnteach gu 'n tig an 
t-uisge m6r. 

An uair a tha 'n t-uisge mor ann 
cha bhi duil ri turadh gus an seid a' 
ghaoth o 'n iar. Mar a tha am facal 
.ag radh, H 
"Olc air mhath le f ear ga h-iarraidh 
Thig i an iar an deigh an uisge." 

Ach mur teid a' ghaoth thun an 
tuath faodar a bith cinnteach gu 'n 
till i air a h-ais gu deas mur bi frasan 
leatha. 

Gaoth an iar gun fhrois, 
Bidh i' triall gu deas." 

Ged is ann o'.i deas is m6 a thig de 
'n uisge, is ann o 'n aird an iar a dh' 
eireas na ne6il a chomhdaicheas na 
speuran. Is ann mar so a tha 'chuis 
anns gach aite a tha dhith air a' chuan 
an iar. Mar a tha am facal ag radh, 

Is i an aird an iar a 
Shalaicheas gach aird." 

B' ann o 'n iar a dh' eirich an neul 
beag mu leud na boise a ch6mhdaich 
na speuran ann an*uine ghoirid an 
uair a bha Eliah ain Faidh ag urnuigh 
air mullach Charmeil. 

Am uair a bhiodh ce5 is uisge min 
ann, no ce6 trom gun a' bheag a dh' 
uisge, bhiodh na seann daoine cinnt­
each nach glanadh an ce6's an uisge 
min air falbh ach le gaoith a' tuath, 
no le uisge m6r. Theireadh iad, 
"Gaoth a' tuath a sgaoileas ced," agus, 
"Cha teid bas pathaidh air ce6 an t-
seann soluis." Aon uair's gu'm briste­

adh air a' ghealaich theirteadh, an seann 
solus rithe, gu h-araidh an uair a bhris-
teadh air a' cheathramh mu dheireadh 
dhi. 

An uair a bhios an t-side bristeach 
agus a thionndaidheas a' ghaoth ris an 
tuath, tha e gu tric a' tachairt gu bheil 
a' cheud da latha dhi gle gharbh, ach 
mar is trice bidh an treas latha dhi 
ciii in gu leor. Ann an cuid de na b* 
Eileanan an Iar their iad, "Air an 
treas la bristidh a' ghaoth a' tuath a 
cridhe." Chuala mi na briathran a 
leanas gu math tric:— 
" A ' cheud latha de 'n ghaoith a* deas, 
An treas latha de 'n ghaoith a' tuath, 
An dara latha de 'n ghaoith an iar, 
'S a' ghaoth an ear gach ial 's gach uair." 

A reir mar a thuig mi na briathran 
so, bhiodh a' cheud latha de 'n ghaoith 
a' deas, an treas latha de 'n ghaoith a' 
tuath, agus an dara latha de 'n ghaoith 
an iar, ciuin gu le6r air son sc61aidh 
agus iasgaich; ach bhiodh a' ghaoth an 
ear an comhnuidh cho ciuin 's gu 
faodadh daoine bataichean oibreach­
adh. Tha e ainneamh, ma tha e idir, 
a' tachairt, gu bheil gaoth ard, no 
stoirm a' tighinn o'n aird an ear. Tha 
e comharraichte gur ann ris an aird an 
ear a tha aghaidh nan taighean aig a' 
chuid a's m6 de shluagh nan Eileanan 
an Iar. Is ann o 'n iar 's o 'n iar-
dheas is trice a thig na stoirmeanan, 
agus o'n a tha 'ghaoth an ear an c6mh-
nuidh ni 's ciiiine na gaoth sam bith 
eile, ged a tha i gle fhuar, is ann ris an 
ear is freagarraiche aghaidh nan taigh­
ean a bhith. 

"Feasgar dearg is maduinn ghorm 
coltas na deagh shide." Mar an ceudna 
bha, agus tha e 'na fhior dhroch coltas 
air an t-side a' mhaduinn a bhith 
sgaireach dearg. 

An uair a bhios an iarmailt lan a dh' 
fhir-chlis, 's iad a cur nam both dhiu 
gu laidir, faodar a bhith cinnteach gu 
'n tig gaoth is uisge gu le6r an uine 
ghoirid. Ach ma bhios na fir-chlis gu 
h-iosal anns an aird a' tuath, is comh­
arradh air an t-sneachda e. 

Mar a dh' aithnichear air na ne6il 
gu bheil an t-uisge dluth air laimh, 
aithnichear mar an ceudna air na 
ne6ii an uair a bhios an sneachda gu 
tighinn:— 
"Bonn gorm agus barr lachdunn, 
Pairt de choltas an t-sneachda." 

Ain uair a tha sneachda m6r gu 
tighinn is e clachan mine meallain a 
thig an toiseach. Nan deigh thig na 
plebiteagan agus an cathadh. Agus 
mar is trice is i chlach mhin mheal-

Iain a thig mu dheireadh. So mar a 
theireadh na seann daoine:— 
"Toiseach is deireadh na sine 
Clachan mlne meallain." 

Tha e furasda gu leor ne6il an uisge 
aithneachadh, gu h-araidh na neoil ris 
an canar an "rannach." Theirear an 
"rannach" ris na neoil so a chionn gu 
bheil iad breac mar a tha da thaobh 
an ewg ris .an canar an "rannach." 
Ge b' e uair a chithear na ne6il so 
faodar a bhith cinnteach nach bi an t-
uisge fada gu 'n tighinn. 

An uair a chithear buaile mh6r mu 
'n ghrein no mu'n ghealaich, faodar a 
bhith cinnteach gu bheil uisge agus 
gaoth dhith air laimh. 

An uair a chithear na beanntan ni 
7s dluithe air laimh na tha iad, is 
comharradh e gu bheit&n t-uisge dhith 
air laimh. 

Aithnichidh na daoine a tha fuir­
each air taobh an iar an Eilean Fhada 
air fuaim a' chladaich ma bhios a' 
ghaoth gu seideadh o 'n ear. 

Aithnichidh na h-iasgairean agus na 
se61adairean air gluasad nan tonn gu 
'm bi an stoirm faisge orra. 

Tha na h-eoin 'nam m airnealaichean 
anabarrach math. Aig iomadh am 
thig na faoileagan nam ficheadan o na 
cladaichean a dh' ionnsuidh nan ach­
aidhean, agus o 'n a ghabh na seann 
daoine beachd gu 'n tigheadh uisge 
trom no sneachda mdr mu 'n am anns 
am faiceadh iad na faoileagan air 
feadh nan raointean, thuirt iad:—-
"Faoileagan manadh an-saeachda, 
Scaireagan manadh an uisge." 

Ge b' e uair a chithear ealta de na 
bigeanan-baintighearna* a' ceileir-
eadh gu binn air cliathaich taighe, no 
air craoibh, no air garadh, faodar a 
bhith cinnteach gu 'm tig side gle 
fhuar no eadhon sneachda, gun dail. 

Ma chithear breac-an-t-sil a' tighinn 
dhith do na dorsan a sgrobadh far am 
bi na cearcan a' faotainn am bidh, 
faodar a bhith cinnteach gu 'n tig 
laithean a dh' fhior dhroch shide. 

Bha daoine 'gabhail beachd air gu 
robh an dreadhain-donn gle dhdidheil 
air a bhith 'dol a steach do na tuill an 
uair a bhiodh an t-uisge dhith air 

laimh, agus bha iad a' creidsinn gu 'ni 
b' ann a chionn gu robh an t-uisge gu 
sileadh a bha e dol 's na tuill. Aig 
an am cha robh fhios aca, a reir chol­
tas, gur ann air na cuileagan a tha n 
dreadhain-donn a' tighinn be6. Is e 

*The mountain linncls. 

eun is lugha agus is meata 'th 'anns 
an duthaich againn; ach cha 'n 'eil 
eun eile anns an ealtuinn air son an d' 
rinneadh a leithid a dh' ulluchadh ann 
an riaghladh an Fhreasdail 'sa rinn-
eadh air son an dreadhain duinn. An 
uair a bhios an t-uisge dluth air laimh 
theid a' chuid a's md de na cuileagan a 
steach do na tuill, fo na clachan anns na 
garaidhean, agus so na t-am anns an 
fhusa do'n dreadhain-donn a shath de 
'n bhiadh a's fhearr leis fhaotainn. 
Beagan mu n sil an t-uisge 
cha 'n fhaicear cuileag a' gluasad 
ach na meanbh - chuileagan a 
bhios a' dannsadh anns an fhasgadh 
gus an cuir an t- uisge m6r nan tamh 
iad. Gun teagamh sam bith faodar 
a radh gu bheil an t-uisge gu sileadh 
an uine ghoirid ma chithear an dreadh­
ain-donn a' dol gu*math tric do na 

tuill; ;.: J / i^^ v:^3. ^i'^-T 
Ma bhios na coilich a' gairm an am 

dhaibh a bhith 'gabhail mu thamh is 
comharradh e gu 'm bi 'n t-uisge ann 
mu 'n tig a' mhaduinn. Ma ghairmeas 
iad an uair a tha 'n t-uisge ann is 
comharradh e nach bi an turadh fada 
gun tighinn. 

Direach mar a dh' eireas a' ghlaine-
shide mu 'n teid an t-uisge as, mar sin 
teannaidh na h-uiseagan ri gairm mu 

'n teid an t-uisge as. 
Bha agus tha muinntir a' creidsinn 

gu bheil an t-side ann an tomhas mor 
air a riaghladh leis a' ghealaich. 
Theireadh iad gu'n atharraicheadh an 
t-side an uair a thigeadh an solus ur, 
no an uair a bhiodh an ceathramh 
slan, no an uair a bhiodh a' ghealach 
na h-airde„ no an uair a bhristeadh 
air a' cheathramh mu dheireadh. Bha 
iad a' toirt fa near gu robh an t-side 
ag atharrachadh gu math trie aig an 
am anns an robh 'ghealach ag atharr­
achadh, agus o 'n a bha iad cinnteach 
gu le5r gu robh lionadh agus tradhadh 
na fairge ann an tomhas mor fo riagh­
ladh na gealaich, bha iad an duil gu 
robh an t-side mar sin mar an ceudna. 
Tha iomadh neach a dh' ionnsvidh an 
latha 'n diugh nach toir fa near gu 
faod nithean tachairt aig an aon am 
gun cho-cheangal sam bith a bhith 
eatorra. Biodh so mar a thogras e, 
bheir sinn fa near na beachdan a 
bh' aig na seann daoine. Bha iad a' 
creidsinn mar an eeudna gu robh an 
solus a thigeadh a steach air Disath-
uirne ri bhith anabarrach fiadhaich. 
"Solus na Sathurna, gabhaidh e 'u 

cuthach seachd uairean." Ann an 
Leodhas theireadh iad, "Solus earraich 
's bean 'ga innseadh, gabhaidh e 'n 
cuthach tri uairean." 

Theireadh iad o shean, agus chuala 
mi am bliadhna fhein e, gu sil an t-
uisge mar is tric air toiseach dn llon-
aidh. "Silidh e air a lionadh." 

Nach 'eil an t-am agam sgur de 'n 
obair so? Tha eagal orm gu fas sibh 
cho sgith ag eisdeachd ris an t-seann 
seanachus so's a dh' fhas an gobha de' 
mhathair an uair a thiodhlaic e seachd 
uairean i- Mar a tha 'n sean fhacal 
ag radh; 
"Ge math an ceol feadaireachd 
Foghnaidh beagan dheth." 

IANI. 
(A' Chrioch.) 

C. B. TRAVIS, 
SIDNI, 0.?B. 

Pianos, Orgain, agus Innealan^ 
fuaighil dhe na seorsachan a's fcarr. 

Stoc math de dh' accordeons, Har^ 
monicas, teudan*fidhle,.'s de leabh« 
richean ciuil. 

Snathadan, Olla, agus gach ni air an 
cuir Innealan fhuaighil feum, ait 
laimh daonnan. 

Ma ruigeas tu stor 

D. J. DOMHNULLACH, 
%r Siraid Wentworth, 

chi thu gu bheil gach seorsa bathair a 
th'aige cho math 'sa gheibh thu an 
stor sam bith sa bhaile, agus gu bheil 
e 'ga chreic 

G L E S H A O E . 

Nuair a thig thu do'n bhaile, 's coir 
dhuit a dhol'ga choimhead, gun fhios 
nach eil ni eigin aige a tha dhith 
ort, agus ma tha gheibh thu 

DEAGH BHARGAN. 


